
題山賦

作者：司空圖　唐

本作品收錄於《全唐文/卷0807》

繭吾發以群嬉兮，乃恣狎於林壑。窘世路之榛榛兮，匪茲焉而何托。仰基矩之惟舊兮，

豈孱眇之彼度。矧嶄紆而還農兮，亦靡勞於浚鑿。壯神工之騁奇兮，樹一峰而中擢。齴

鼇鼻而噓空兮，湧佛螺而旁絡。阜交蹠於艮隅兮，俯川塍而黼錯。躋遺堞以仰眩兮，洶

瀑巔而電薄。腴卉木以駢昌兮，藹葩屏而麝幄。滋彩綷以紛翔兮，玩韶鮮而戲濯。睹群

物之遂性兮，澹吾躬而斯樂。笑殊道以狗強兮，喜誇鵬而蠖。雖穴處而誌揚兮，邈軒肆

於宏廓。借家國之未忘兮，鄙榮伸而陋約。镵貞明而自勖兮，行與息而靡怍。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

